
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.
એકાદ ઘર સળગતું જોયું છે ? એ સ્ત્રીઓની ચીસો,
બચ્ચાંઓના આક્રંદ ને મરદોના હાકલ પડકારા કાને પડ્યાં
છે ? ખાઉં ખાઉં કરતી જ્વાળાઓ આંહીંથી ત્યાં દોડતી,
સંહાર કરતી નિહાળી છે ? સેંકડો લોકોની સહાય, અને
સાંત્વન વચ્ચે પણ શી શી ભયાનકતા માત્ર એક ઘરની 
આગમાંથી ઉભી થાય છે ! ખ્યાલ કરો, કોરીયાની અંદર સરકાર
આખાં ગામડાં ને ગામડાં સળગાવી મૂકે, બુઝાવવા જનારનો
બંદુકે પ્રાણ કાઢી નાખે.

અને આ બધો વિનાશ શું એ ચાર પાગલ બની ગએલા
સોલ્જરોએ પોતાની મોજને ખાતર કરેલો ? જાપાની લશ્કરની
સખ્ત દેખરેખમાં મગદૂર નથી એક પણ સૈનિકની કે પોતાની
જવાબદારી ઉપર એ એક ગોળીબાર પણ કરી શકે. 
સેનાપતિઓના હુકમો હતા. સોલ્જરોની આખીને આખી ટુકડીઓ
ફરતી હતી.

પરદેશીઓએ એ ધ્વંસ નજરે નિહાળ્યો, ગવર્નરની પાસે
પોકાર પહોંચાડ્યો, એ પાયમાલીની છબીઓ બતાવી ગવર્નરે
દિલગીરી દર્શાવી ગુન્હેગારોને નશીયતે પહોંચાડવાનું વચન
આપ્યું. એક પણ અપરાધીને સજા નથી થઈ. રે ! રૂખ્સદ
તો નથી મળી, પણ પગારમાં કશો ઘટાડો યે નથી થયો !

ત્યારે શું આ કૃત્યો કેવળ કોરીયાની સરકારનાં જ હતાં ?


જાપાની પ્રજાનો જરાયે અપરાધ નહોતો ? એણે શું આ
૮૫

